
Die onderhouding van fisiese gebruike, in plaas van 
die innerlike geestelike daarvan, bring die dood 

 
Joh_4:24 “Die Elohim is Gees; en die wat HOM aanbid, 
moet in GEES en WAARHEID aanbid.” (Boek van 
Herinnering) 

Jesaja_29:13 “En My Meester het gesê: Omdat hierdie volk 
nader kom met hulle MOND en My eer met hulle LIPPE, 
terwyl hulle hul HART ver van My hou, sodat hulle vrees vir 
My 'n aangeleerde gebod van sterflinge is,” 

Is hierdie aanklag nog geldig in ons tyd? Kom ons 
luister wat JaHshua hieroor sê of eintlik die volk van 
aankla. Let wel dat hierdie woorde betrekking het op 
die wat Hom aanbid, nie die wêreldse mens wat niks 
met Hom te doen wil hê nie. Hierdie is gelowiges wat 
aangekla word, Christene sowel as Israeliete! 

"Ek wil hê dat julle Elohim in Gees en Waarheid moet 
aanbid." Nou waar is die Gees? Dis mos BINNE-IN 
jouself. Daardie druppel van die oneindige Vadergees 
wat ons in onsself dra. Daar waar JaHshua sê,  
"die koninkryk is IN julle, soek dit nie in die woestyn nie, ook 
nie in die binnekamer nie." (Mat 24:26) 

Waar is die Waarheid? Dit word deur die Trooster aan 
ons siele gegee want dis die gees wat Hy vir ons 
uitgestort het in hierdie bedeling. (Joh. 14:16-18) 
16 EN Ek sal die VADER versoek, en HY sal julle 'n ander 
Trooster gee om by julle te bly tot in ewigheid: [Odes van 
Salomo 7:9; JesegiEl 36:26] 

17 die Gees van die Waarheid wat die wêreld nie kan 
ontvang nie, omdat sy Haar nie sien en Haar nie ken nie; 
maar julle ken Haar, omdat Sy by julle bly en in julle sal 
wees. [1 Ezra 4:33-40] 18 Ek sal julle nie as wese agterlaat 
nie; Ek kom weer na julle toe. 

Waar vind die bou v.d. geestelike huis plaas? Logies 
volgens 1 Petrus 2 eerstens binne-in elkeen, "laat julle 
opbou tot geestelike stene" en dan tweedens as 
gemeente of volk, die volk wat voorheen geen volk 
was nie, maar nou geroep is tot Sy wonderbare lig. 

Waar vind die Bruilof plaas? Waar is die Bruilofsaal? 
Wat beteken die term "wyse maagd"? Dis alles 
eerstens innerlik, want geen uiterlike Bruilof gaan 
plaasvind nie. Namate talle mense die innerlike 
eenwording met die Gees in hulleself bereik, sal 
soortgenote verenig met mekaar en so die sigbare 
Bruid van JaHshua vorm. Olie vir die lamp kan tog net 
geestelik opgeneem word. Jou siel is die lamp en olie 
is die dinge v.d. gees wat geestelike brandstof vir die 
siel is. Dis voorwaar nie new-age nie, dis innerlike 
JaHshua-Waarheid hierdie. 

Die woord "nephesh" beteken siel en is altyd vroulik in 
Hebreeus. Die Ruagh in ons geplaas is die asem v.d. 
lewe, oftewel die oermanlike Vadergees van Liefde. 

Hierdie Gees lê egter dormant in meeste mense wie 

die wêreldse dinge van die vlees aanhang, die gees is 
slapend.  

Wanneer die siel egter ontwaak nadat bekering 
plaasgevind het, verlaat sy die vleeslike en wêreldse 
begeertes van haar liggaam en benader dus haar eie 
gees. Hierdie proses noem die Skrifte "eenwording 
v.d. siel met haar gees".  

Dit is ook die hofmaking proses as ons dit so kan stel, 
nl. jou siel, die Bruid, wat met jou gees, die 
Bruidegom, uiteindelik EEN word in jouself. Dit is ‘n 
noodsaaklike voorvereiste vir wedergeboorte, of soos 
ook beskryf word, die ontvangs van die hemelse krag 
(MigaEl of EliJaH) in jouself, soos belowe in Maleagi 
4:5.  
“Kyk, Ek stuur julle die profeet EliJaH[ûW] voordat die groot 
en ontsagwekkende dag van JaHWeH aanbreek.”  

Ook hierdie belofte is ’n innerlike belofte vir die Gees. 
Dit is die KRAG van die Gees wat belowe word aan die 
einde, nl. die Wedergeboorte. Vergelyk dit met Sag 4:6  
“Nie deur krag of deur geweld nie, maar deur My Gees, sê 
JaHWeH van die skeppings-leërmag.” 

Dit vind mens verder duidelik uitgespel in die 7 
gemeentes se skrywes in Openb. 2-3. Veral by die 
gemeente van Filadelfia wat die wedergebore 
toestand v.d. siel beskryf. Elke keer staan daar tog: 
"hoor wat die GEES aan die gemeente sê." wat tog 
duidelik ‘n oproep is tot innerlike bekering wat 
betrekking het op jou gees en nie soseer die vlees of 
die doen van uiterlike dinge nie. 

 

Openb 3:7 En skryf aan die boodskapper van die 
gemeente in Filadelfía: Dít sê die Aparte Een, die 
Ware Een, wat die sleutel van Dawid het, wat 
oopmaak en niemand sluit nie, en Hy sluit en 
niemand maak oop nie: [JeshaJaH 22:22] 

